
Deborah Stratman estara no Festival Internacional de Cinema Vila do Conde.

—Analise

Curiosidade e compromiso:
Deborah Stratman en Vila do Conde

Martin Pawley

Critico de cinema

Do 8 ao 16 de xullo Vila do
Conde acolle a 312 edicién do
Curtas, Festival Internacional
de Cinema, que fai da vila por-
tuguesa un destino obrigado
cada veran. Unha das protago-
nistas principais en 2023 sera
a creadora estadounidense De-
borah Stratman, nome de refe-
rencia do cinema experimental
contemporaneo seleccionada
en nove ocasioéns a competen-
cia no certame portugués, que
impartird unha "masterclass",
Radical Listening, arredor do
potencial do son como elemento
para a construciéon dun espazo,

e ocupara por enteiro a Galeria
Solar cunha exposicién, a pri-
meira que dela se fai no pais.
Unha carta branca con filmes
que influiron no seu traballo —
entre eles, Wanda de Barbara
Loden— e unha escolma da sda
obra cinematografica completan
o foco que lle tributa o festival &
artista e profesora na escola de
Arte e Historia da Arte da Uni-
versidade de Illinois en Chicago.

O valor da imaxe

Cando fala das stas peliculas,
Deborah Stratman adoita in-
sistir no valor que ela lle d4 &
producion de ideas intelectuais
principalmente a través das ima-
xes, 4 marxe da palabra falada.
De pensamentos que xorden sen
o uso da linguaxe e que a mitudo
é dificil expresar a través dun
discurso textual.

Un froito exemplar desta vi-
sioén é In Order Not to Be Here,
realizada en 2002 e premia-
da ao ano seguinte en Vila do
Conde. A curta amosa espazos
suburbanos nocturnos sen ape-
nas actividade humana, lugares

desertos nos que, a esas horas,
se fai ainda mais explicita a pre-
senza de camaras de vixilancia,
luces e alarmas. Mais os muros
que parecen illarnos e prote-
Xernos son sempre un convite
para pensarmos que do outro
lado hai unha ameaza. Todos
eses sistemas desefiados para,
en teoria, combater a violencia
e transmitir seguridade acaban
por ser ferramentas para a pro-
duciéon de medo que pofien en
evidencia a nosa soidade e vul-
nerabilidade: nunca nos salvan
as camaras e os farois, o que
nos salva é a comunidade, se a
houber. Na sociedade capitalista
de hoxe, o horror ao inespera-
do e o diferente derivou nunha
fantasia tecnoléxica de control
e seguranza.

Outra lifia tematica son os
ecos da Historia na paisaxe, na
lina do mellor James Benning.
The Illinois Parables (2016) é
unha coleccién de vietas inspi-
radas por diversos personaxes e
momentos histéricos no estado
de Illinois, dende a expulsién
das tribos indias e a violencia

Curtas Vila do Conde

contra os mormons no XIX ao
proxecto Manhattan ou o asa-
sinato do activista negro Fred
Hampton, episodios que trazan
a eterna colision entre ideolo-
xias e crenzas que da forma as
identidades nacionais.

O militarismo patriotico dos
Estados Unidos e a consecuen-
te normalizacién da violencia,
para alén dunha concepcion da
liberdade entendida como so-
metemento do outro, é obxecto
de anélise en O'er The Land
(2009), que emprega como con-
trapunto a asombrosa peripecia
do coronel William Rankin, que
50 anos atras se viu forzado a
sair do seu avidon de combate e
ficou envolto nunha treboada e
arrastrado por correntes de aire
que o lanzaron arriba e abaixo
durante 45 minutos.

Curiosidade cientifica

Un aspecto que encontro funda-
mental € o interese de Stratman
pola cultura cientifica. Nunha
entrevista de hai uns anos sina-
lou un paralelismo entre a cien-
cia e a poesia como modos de
coflecemento que tefien na sda
cerna a observacion e o abraio,
a admiracién ante a marabilla
do mundo e a stia diversidade.

Non hai creacion sen curiosi-
dade, mais Deborah reivindica
ao mesmo tempo a aceptacion
do misterio, da dabida, da be-
leza que non require explica-
cions. Sen esa curiosidade non
existiria On The Various Nature
Of Things (1995), apaixonante
reinterpretacién visual das for-
zas da natureza que nace das
conferencias de Nadal de Micha-
el Faraday, nin o ensaio ...The-
se Blazeing Starrs! (2011), que
combina de maneira ladica a ex-
ploracion moderna dos cometas
coa sta interpretaciéon no pasa-
do como agoiros de toda clase de
males, ou a festa animal que é
Ray's Birds (2010), homenaxe
4 coleccion de aves rapaces que
acumula en Inglaterra o home to
titulo, Ray Lowden.

Tampouco a stia mais recen-
te obra mestra, Last Things
(2023), un filme sobre a mate-
ria e a sta evolucién da cal os
seres humanos somos un resul-
tado mais, non precisamente
imprescindibel para o futuro do
planeta. O filme menos antro-
pocéntrico que ninguén poderia
imaxinar e, polo tanto, o mais
necesario neste momento da
nosa existencia.



